
ELIZAK IRAKATSI TA
ERABAKIA.

1860'an Kolonia'ko Eliz-batzarrak
gizonaren gorputza beragoko izakie-
tatik aldakuntza bidez sortutzat dau-
kenen iritzia fedearen eta Idazteu-
naren aurkakotzat jo ta esetsi eban.

Baiña Eliz osoarena ez izanez gai-
fiera, batzar onek joten ebana ordu-
ko billakaera noragabeko ta gogo-
ukatzaillea baifto etzan. Arrezkero,
orraitio, gogoa Jainkoak egifia, bai-
ña gorputza berezko billakaeraz sor-
tua dala egiesten ebcn batzuek be
atzera jo bear izan eben,

Idazteun-batzordeak 1909'an izen-
datu zituan Asiera liburuan itzez-
itz ta edesti arauz artu bear ziran

Gizonaren

egialt: Gizonj ren sortze berezia;
emakumea gi2onagandik sortua da-
la; gizadiaren batasuna; len-gura-
soak euren znzentasunaz, osotasu-
naz eta ezilkoftasunagaz euken zo
runa,

Idazteun-batzorde orrena gogotan
artu ezkero, beraz, gizonak aparte-
ko sortzea, jatorri berezia dauala
esan bear. Gogoari dagokionez, ba-
karrik? Bai gorputzari dagokionez
ere, aurki, gizona izaki biok oso-
tzen daben ezkero. Gogoari, lena-
go be esan dogu, irazapen berezia,
Jainkoak ezer-ezetik sortua izatea
dagokio. Baiña gorputzari dagokio-
nez Jainkoak bera egikeran lurra
erabilli ebala aitortu bearrik eta
dago?

Gaur ez dirudi gizagorputza bi-
Uakaeraz lortu edo sortua dala esa-
tea debekatua dagoanik. Ez dakigu
gorputzaren sortze berezi ori zelan
aitu bear dan; eta Idazteuneko "lu-
rreko buztiñea" esaera orrek ez daui
esan nai Jainkoak berak bitarteko
barik egifia danik. Giza-gorputza(
tankeratu al izateko izadiko billaka-
indar ori be Jainkoarena litzake,
eta ori aitortu ezkero, ezin esan
giza-gorputza billakaeraz sortua dai
la esatea galazota dagoanik, Are
gitxiago, baldin gogoa ta gorputza
alkartzcrakoan Jainkoak gorputza-
ri bere eskualditxoren bat ipiñi
eutsala esan badaigu.

Pio XI'garpenak erditzuko billa-
kaora gaiztesteko esan eutseenai zo-
rrozki erantzun eutsen: Ez daiguni
itxi bear bada barriro zabaldu bear-



ko dogun aterik. Galileo'gaz jazo-
rik bat be naiko dau Elizak.

Eta Pio XII'garrenak Erromako
Jakintza-Akademiari egiñiko itzat
dian esana da: "Gizonaren sortzeari
buruz gai askotan Biologiak, Pale^
ontologiak eta Morfologiak egiñiko
azter-lanak eztabe ekarri egiazko
erantzun argi ta ziurrik. Geroaren
pentzutan itxi berako dogu itaun
batzuen erantzuna; geroak esango
dau ia Jainkoak iragarriaren lagun-
tasunaz jakintzak erantzun ziur eta
adimena asetzekorik emoten daus-
kuentz ainbesteko garrantzia dau-
kon gai onetan.

Baifta Aita Santu onen "Humani
generis" Enziklika izan da billakae-
razko iritziaz Elizaren jarkera ar-
giago jarri dabena. Ara emen itzez
itz Eliz-idazki onetan irakurtzen do-
guna: "Quamobrem Ecclesiae Ma-
gisterium non prohibet... modera-
tionem et cautelam exigat". Auda:

"Orregatik Eleizaren irakaskintza-
kez du debekatzen, gaurko teologi
eta giza-jakintzaren ezauerari da-
gokionez, jakintsu eta bi gaietan
ondo gertutuak, beren eztabaida eta
billakaeratan evoluzionismu gaiaz
jardu dltezenik, giza-gorputzaren ja-
torria lendik dan materia bizidun.
batean billatzen duan artean, —ani-
mak zuzenean (inmediatamente)
Jaungoikoak sortu dituala sinistera
beartzen baigaitu sinismen katoli-
koak—; baiña eritzi bien arrazoi eta
oiñarriak, evoluzionismua onartu
eta gaitzesten dutenenak alegia,
bear dan astuntasun, neurri eta oi-

fiarriz aztarnatu eta epaituaz, eta
danak Eleizaren eritzia onartzeko
prest egotekotan, Kristok berari
eman baizion Idazteunak zuzen (au-
t6nticamente) azaldu (interpretar)
eta sinimen-dogmak zaintzeko ar-
dura. Batzuk, ordea, ausardi bil-
durgarriz, ezdabaidako askatasun
onen mugak baifto areago dijoaz,
aurretik dan materia bizidunetik gi-
za-gorputzaren jatorri erabat ziu-
rra balitz bezela eta oraindiño ar-
kitutako aztarna eta aztarna oien
ondorioak ziur ala erakutsi bailu-
ten jardutean, Jainko-agerpen-itu-
rriak gai ontan zuurtasun eta ardu-
ra gutxi eskatuko baligu bezela ari
baidira".
Itz oneik ez dautse egi-azterketai
mugarik jartzen. Egiztatu barik
dagoana egiazkotzat jartzea baño
ez dauskue debekatzen, oraindik ar-
gi aitu barik dagozan Idaztueneko
itzak ulertzea eragotzi ez daiguen.

Aita Santu onek beronek, 1953'eko
Iraillaren 7'an Genetistai zuzendu-
tako itzaldian, genetikaren azterka-
iak izentatutakoan giza-gorputza-
ren jatorriaz argiro diñosku: "Ja-
kintza-arauzko azterketa ta ezaue-
rari buruz Guk esana gogotan ar-
tzea naiko zan gauza bat ulertzeko;
alegia, jakintza-bidez egia aztertze-
ko, ezautzeko ta sendotzeko ez dala
esirik, ez adimenarentzat, ez kris-
tau-gogoarentzat. Esirik, bai, bada;
baiña ez egia esipean jartzeko. Zer-
tarako dira esiok? Ealizko gauzak
ba-diralakotzat ez artzeko, ezauera-
iturburu bat beste iturburu batek

45



osotu bearra ez aiztutzeko, egi-itur-
buru batek izan leien balioa edo
emon leien ziurtasuna oker ulertu ez
daigun. Oker-iturri oneitatik alde
egiteko, orretarako dira esiak; bai-
fla egiarentzat ez da esirik".

GIZA-BURU ASKO, ALA
BAKARRA?

Billakaera dalako ustea ez da da-
na ustela, gaur be egi puska asko
ditu: ez da baiña gauza egiztatua.
Ezin, ba, askok nai leuken lez, ja-
kintzaz egiaztutakotzat artu. Baiña
gizonaren jatorria beiñik-bein ar-
giztu ezin badogu be, ezingo ete
dogu beintzat gizadi-burutzat bikote
bat ale geiago ipiñi geinkezan ja-
kin? Aztergai barri bat eskeintzen
dausku galde onek. Geienak bikote
bakarraren, monogenismoaren alde
dagoz, baiña badira bikote bat baifto
geiago, poligemsmoa onartzen dabe-
nak be. Batzuk eta besteak egigal
billa dabiltz bakotxak bere iritzia
sendotu ta egiztatu naian. Luze jo
giñai eztabaida au azaltzen, ez bai-
fta egia non dagoan ez dakigula-
koan; non dan Elizak naiko argi
adirazi dausku. Billakaeraz Eliza
ixilik badago, onetzaz argiro min-
tzatu da.

Poligenismoaren alde dagozanen
joerak eta Idazteu'nenak ezin iñon-
dik-iñora alkartu. Asierak Adam
eta Eba bi gizakl izantatzen ditu:
"Biok, gizona ta emakumea, larru-
gorri ziran, baiña lotsa izateke".
(Gen. II, 25).

Paul Do eak barriz difiosku:
"Lenbiziko gizona, Adam, bizidun
azkai egiña zan; azken, Adam bi-
zirazle adintsu. Lenbiziko gizona,
lurretikoa, lurreko; bigarren gizo-
na, zerutikoa. Beraz, lurrekoaren
irudiko gemn bezela, zerukoaren
irudiko gaitpzan". (I Cor. XV, 45).

ErromataBrentzat Idaztiak jato-
rrizko obena gizon bakar batena da-
la diño. Adam bakar orren izenpean
ezin iñondik-iñora gizon asko uler-
tu, Lenners'ek diñoskunez. Izan be,
ez da oi dafl izketa gizon-aldra bat
aitatzeko gizon bat bakarra bein eta
barriro, ainfceste bider izentatzea.
Batez be eziña dirudi gizon bakar
ori beste askoren aurrez-aur jartzen
danean. Eta egiñ-egiñean be orixe
daukagu emen: Kristo, gizon bat
bakarra askoren edo guztien aurrez-
aurre jarrita. Kristoz ezin leike al-
dran edo gizatalde bat balitz lez
artu. Beraz, Adam'ez bere ez. Ja-
torrizko obelia bat bakarra da, guz-
tiok joten gaituana. Beraz, lenen-
go gizona bat bakarra ta ez asko.

Ba-eukan Vatikano'ko Batzarrak
eztabaida au ebazteko gogoa.baiña
gai onetara eldu orduko azkena
izan eban. Alan be, Trento'ko Ba-
tzarreko erabakietan arkitu daikegu
monogenismoa irakatsita. Bosga-
rren eta seigarren batzar-aldietan
gizon bati ezartzen jako jatorrizko
obena. Begira azkenez Pio XII'ga-
rrenak "Humani generis" Idazkian
zer diñoskur» poligenismoaz: "Cum
vero.. . inest unicuique proprium".

Ots: "Baña poligenismua deritzai-

on beste eritzi orretaz (hipotesis)
jardutean, ez dute orrela eskubide-
rik (askatasunik) Eleizaren semeak.
Katolikoak ez baidezakete onartu,
Adan ezkero lurrean beragandik,
guzion egiazko aitagandik bezela,
sortu ez diran benetako gizonak
izan direla, edo Adam'ek lenengo
guraso-talde bezela zorbait adieraz-
ten digula esaten dutenen eritzia
(sentencia). Eritzi ori ezin dite-
ke iñola ere, egia agertuaren itu-
rri eta Eliz-irakaskintzako agerkai-
ak (documento) jatorrizko peka-
tuaz erakusten digutenarekin adis-
kidetu; alegia, jatorrizko pekatua,
cgiaz Adam bakar batek egindako
pekatutik datorrela, eta jatorriz gu-
ziori zabaldurik, bakoitzari berezko
zaiola.

AZKEN-ITZA

Esanak esanda, ona gai onetan
azken-itza:

Sinismenak gizonez berako bizi-
dun guztiak Jainkoak egiñak dira-
la diñosku, zelan eta zeinbestean
egin ebazanik ez badiñosku be. Ja-
kintzaren egitekoa da zelan izakiak,
urrengorik urrengo, bata bestea bi-
llakatuz, sortu diran aztertzea ta
billatzea.

Gogoa Jainkoak ezer-ezetik sorta-
razitakotzat, irazantzat damosku si-
fiismenak. Jakintzak be Jainkoaren

esku-ipintze berezi bat eskatzen dau
gogoen sortzea azaltzeko, aren iri-
tziz be gogoa ezin daiteke ekai utse-
tik etorri.

Oraiñarteko argibide ta egigaie-
kin ezin dau jakintzak giza-gorpu-
tza zelan tankeratua izan zanik ziur
atera ta azaldu. Zantzu batzuetatik
billakaeraz etorria dala dirudi; bi-
de onetatik be ezin-ulertu andiak
agertzen jakuzanarren. Sinismenak
barriz, ez dau oraindik onetzaz ezer
erabaki, ez Idazteunen argiak egi
osotzat artzeko gauzarik aurkeztu.

Ba-daiteke jakintza ta esegesi-az-
terketen alegiñakin gaurko gizonak
ainbeste kezkatzen daben korapi-
llo au azkenez askatzea. Ezagutza
jakingarri bat geiago opatuko dau-
tso gizon jakintzari argiegite onek.

Gizonentzat, gizon-zurrian bein-
beiñena irazapenaren egia jakitea
da, ez irazapen ori zelan dan jaki-
tea. Eta ezin ukatu jakintzak eta
siñismenak, batak eta besteak, gi-
zonaren sortzea ikusmeneko izakien
artean Jainkoak egiñiko egintzarik
onen eta garaientzat daukala.

Ez dabe, beraz, evolucionismo edo
billakaerak eta irazapenaren abu-
ruak ain sarritan ezartzen dautsen
besteko alkar aitu-eziñik. Ezin do-
gu billakaera beste barik, aurreztik
baztertu, ondo ulertu ezkero egi
biurtzeko antz aundiak artuaz doa-
ta.

